
Primote Lalwa
LEKTI #1
Non: ________________________

Dat: _________________________



SS.7.CG.1.11 Eksplikasyon pou Kritè Referans 1: Elèv yo pral konpare ak diferansye karakteristik yo ki gen nan yon sosyete ki fonksyone anba primote lalwa ak youn ki pa fonksyone konsa.







Nan peyi yo ki respekte primote lalwa, lwa yo aplike egalego pou tout moun. Nan Etazini, sitwayen yo eli moun pou reprezante yo epi yo atann yo pwomilge lwa yo ki aplike egalego pou tout moun. Primote lalwa ede kreye lòd ak ekitablite nan sosyete a.
Primote lalwa aplike pou pouvwa gouvènman an tou. Yo kontwole pouvwa gouvènman pa mwyen separasyon pouvwa yo ak prensip kontwòl ak ekilib la. Prensip sa yo la nan Konstitisyon nou nan pou garanti yon branch gouvènman pa abize pouvwa li.
Konstitisyon Etazini an, Deklarasyon Dwa li yo, ak Katòzyèm Amandman, yo tout jwe yon wòl nan prensip primote lalwa a. Pa egzanp, si yo akize yon moun pou yon krim, sizyèm amandman an garanti pou gen yon jij ki dwe di moun sa pou ki krim yo akize li a. Epitou, sitwayen yo gen dwa a yon pwosè devan yon jiri san patipri nan yon delè rezonab (sa rele "pwosè rapid ak piblik"). Prensip dwa moun yo akize a dwe aplike pou tout sitwayen nan fason ki jis ak egalego.
Nan peyi yo ki pa gen primote lalwa, sitwayen yo akize pou yon krim ta ka rete nan prizon pandan lontan san yo pa gen okenn lide pou ki krim yo akize yo a. Yo ka aplike lwa a nan fason ki diferan ant moun pòv ak moun rich, moun ki gen pouvwa ak sila yo ki pa gen pouvwa, fanm ak gason, ak gwoup ki popilè ak sila yo ki pa popilè (pa egzanp, gwoup relijye yo). Epitou, si yon moun te vle fè manifestasyon, voye petisyon, oswa ekri lèt voye bay redaktè an chèf yon jounal pou denonse gouvènman an, yo ta ka arete moun sa a epi kenbe l nan prizon san yo pa fè yon pwosè si pa gen primote lalwa an plas.
San primote lalwa a, li fasil pou gouvènman an abize pouvwa li, san pèsòn pa gen dwa pou yo di anyen sou sa.




Katòzyèm Amandman - yon amandman ki nan Konstitisyon Etazini an ki defini sitwayènte, ki akòde ansyen esklav yo sitwayènte epi ki defini moun ki ka vote se gason ki gen omwen 21 lane
Deklarasyon Dwa yo - dis premye amandman yo ajoute nan Konstitisyon Etazini an
kontwòl ak ekilib - yon prensip gouvènman federal la, dapre Konstitisyon Etazini an, ki otorize chak branch nan gouvènman an limite pouvwa lòt branch yo
sitwayen - yon manm legal nan yon eta ak/oswa nan yon peyi
jiri san patipri - yon gwoup sitwayen ki jire pou yo bay yon jijman ekitab selon prèv ki prezante devan yon tribinal
petisyon - yon demann fòmèl alekri ki adrese yon moun ki gen otorite, yon lidè, ak/oswa yon fonksyonè ki eli
primote lalwa - lide ki di ke moun k ap gouvène yo dwe respekte lwa yo; pèsòn pa pi wo pase lalwa
separasyon pouvwa yo - estrikti gouvènman federal la, dapre Konstitisyon Etazini an, ki òganize twa branch yo avèk pwòp pouvwa ak responsabilite presi pa yo
Sizyèm Amandman - yon amandman ki nan Konstitisyon an ki bay moun yo akize pou yon krim pwoteksyon ak dwa yo, ki gen ladan dwa a yon pwosè rapid devan yon jiri san patipri
pwosè - yon pwosesis jidisyè kote yon moun yo akize pou yon krim parèt devan yon jiri, ki responsab pou egzamine fè yo epi deside si moun yo akize a koupab oswa si l pa koupab; dwa a yon pwosè a pwoteje nan Sizyèm Amandman an

